
Sigida 14 
Mɔgɔw wajibiyalen don ka taa 
dɔgɔtɔrɔso la banajugu minnu na 
Bana minnu kofɔlen don nin sigida in na, o banaw furakɛ ka gɛlɛn ni dɔgɔtɔrɔ ka dɛmɛ tɛ. A 
caman fura ye fura kɛrɛnkɛrɛnnenw de ye, fura minnu tɛ se ka sɔrɔ ni duguba kɔnɔnaw tɛ. Ni 
nin bana in dɔ ye aw minɛ, ni aw kɔn na ka taa dɔgɔtɔrɔso la, aw ka bana fura bɛ sɔrɔ joona, o 
de la Bamananw ko “wuli joona ka fisa ni n sen ka di ye.” Ni aw tora so, aw ka bana bɛ juguya 
ka ta a fɛ. 

Aw ye aw janto nin na: An kumana bana minnu kan sigida tɔw la, o bana dɔw fana bɛ se ka 
juguya kɔsɛbɛ. Aw ye banajuguw taamasiɲɛw lajɛ (sɛbɛn ɲɛ 85). 

1 Sɔgɔsɔgɔnijɛ 
Fongofongolasɔgɔsɔgɔninjɛ ye bana basigilen ye, ani min bɛ yɛlɛma. Bana don min yɛlɛma ka 
teli ka mɔgɔ sugu bɛɛ minɛ walima balokodɛsɛ bɛ mɔgɔ 
minnu na. Nka, tuma caman, a bana in bɛ mɔgɔw minɛ u 
san 15 ni u san 35 cɛ, kɛrɛnkɛrɛnnenya la, mɔgɔ fanga 
bannenw, balokodɛsɛbagatɔw, sidabanabagatɔw, walima 
mɔgɔ minnu ni sɔgɔsɔgɔnijɛbagatɔ bɛ ɲɔgɔn kan.  

I n’a fɔ a dɔnnen don ko sɔgɔsɔgɔninjɛ bɛ sidatɔ caman 
minɛ (aw ye gafe ɲɛ 399 lajɛ), o la sidatɔ bɛɛ kelen kelen 
ka kan ka  sɔgɔsɔgɔninjɛ sɛgɛsɛgɛ kɛ. Sidatɔw bɛ ka kan 
ka izoniyazidi (isoniazide) ta walasa ka u yɛrɛ tanga 
sɔgɔsɔgɔninjɛ ma. Sɔgɔsɔgɔninjɛtɔw fana ka kan ka 
sidabana sɛgɛsɛgɛli kɛ walasa ka u bila sidafura tali la ni a 
kɛra ko bana yera u la. 

Sɔgɔsɔgɔnijɛ bɛ se ka furakɛ, o bɛɛ ni a ta, a bana in bɛ mɔgɔ caman faga. A nafa ka bon ka 
sɔgɔsɔgɔnijɛ taamasiɲɛw dɔn walasa ka kɔn a ma joona. Sɔgɔsɔgɔnijɛ furakɛli ka kan ka 
daminɛ joona ni a dɔnna. Taamasiɲɛ kelen dɔrɔn walima caman bɛ se ka kɛ mɔgɔ la. 

1.1 Taamasiɲɛ minnu ka teli ka ye: 
¶ Sɔgɔsɔgɔ, min kuntaala ka jan ni dɔgɔkun3 ye, kɛrɛnkɛrɛnnenya la ni a tigi wulila ka bɔ 

sunɔgɔ la. 

¶ Wula fɛ fariganni ani sufɛ wɔsili. 

¶ Disidimi walima kɔdimi bɛ se ka don a senkɔrɔ  

¶ Fangadɔgɔya ani dumunikɛbaliya. 

1.2 Ni bana gɛlɛn don walima bana min mɛnna: 
¶ Sɔgɔsɔgɔ, joli bɛ kɛ a tigi kari la (a ka ca a la a bɛ kɛ joli fitini de ye, nka dɔw ta bɛ 

caya). 

¶ Fari jɛya 

¶ Kangoya 

1.3 Denmisɛnw na: 
Sɔgɔsɔgɔ tɛ daminɛ joona. O la, aw bɛ nin fɛn ninnu jateminɛ: 

¶ Ni a fanga bɛ dɔgɔya ka taa a fɛ. 

¶ Ni farigan bɛ a la tuma bɛɛ. 

¶ Ni a farikolo bɛ jɛya ka bɔ. 

¶ Ni kankɔrɔla bɛ funufunu (gɛnɛgɛnɛw) walima kuruw bɛ bɔ kɔnɔ na (p. 20). 

Sɔgɔsɔgɔninjɛ banakisɛ ka teli ka sɔrɔ fogonfogow la, nka a bɛ se ka sɔrɔ farikolo yɔrɔ bɛɛ la. A 
bɛ se ka kanjabana lase den fitini ma (sɛbɛn ɲɛ 185 lajɛ). Walasa ka a dɔn sɔgɔsɔgɔnijɛ bɛ 
degun minnu lase golo ma (sɛbɛn ɲɛ 212 lajɛ). 

1.4 Ni aw sɔmina dɔrɔn ko sɔgɔsɔgɔnijɛ don: 
Aw bɛ taa kɛnɛyaso dɔ la, sɔgɔsɔgɔnijɛ sɛgɛsɛgɛli bɛ kɛ yɔrɔ min na walasa ka a dɔn ni ale don. 
Ni a yera ko o don, aw bɛ aw jija ka taa dɔgɔtɔrɔso la. Dɔgɔtɔrɔ bɛna fura 2 walima 3 di aw ma, 
fura minnu yamariyalen don forobacakɛda fɛ, cakɛda min sigilen don sɔgɔsɔgɔnijɛ kɛlɛli kama 
(aw bɛ se ka o cakɛda sigiyɔrɔ ɲini aw ka sigida la). 

¶ Isoniyazadi (isoniazide, INH) furakisɛ (sɛbɛn ɲɛ 360) 

¶ Rifanpisini (rifampicine) furakisɛ (sɛbɛn ɲɛ 360) 

¶ Pirasinamidi (pyrazinamide) furakisɛ (sɛbɛn ɲɛ 361) 

¶ Etanbutoli (éthambutol) furakisɛ (sɛbɛn ɲɛ 361) 

¶ Sitɛrɛpitomisini (stréptomycine) pikiri (sɛbɛn ɲɛ 361) 

Furaw tali ni u tacogo matarafali nafa ka bon kɔsɛbɛ i n’a fɔ furasansɛbɛn ye a ɲɛfɔ cogomin. 
Aw kana furaw tali jɔ abada hali ni aw hakili la ko aw nɔgɔyara. Ni aw ye a jɔ, bana bɛ 
kɔsegin ka tila ka yɛlɛma mɔgɔ wɛrɛw fɛ, a furakɛli bɛna gɛlɛya: fura caman bɛ dɛsɛ 
sɔgɔsɔgɔnijɛ min na, aw ye sɛbɛn ɲɛ 361 lajɛ. Aw bɛ furaw ta don o don fo ni dɔgɔtɔrɔ ye a fɔ 
ko aw ka a tali jɔ. Bana in banni pewu, o bɛ taa kalo 6 fo san 3 ni kɔ la. 

Banabagatɔ ka kan ka dumuni dafalenw dun, farikolo balolan ni witamini caman bɛ dumuni 
minnu na. 

Farikolo lafiyali nafa ka bon. Banabagatɔ ka kan ka baara dabila ka to so fo nɔgɔya ka na. A 
man kan ka a yɛrɛ sɛgɛn ani ka baaraw kɛ minnu bɛna a ninakili degun. A ka kan ka a ɲini ka a 
lafiɲɛ ka ɲɛ ani ka sunɔgɔ ka fa. 

Farikolo fan tɔw ka Sɔgɔsɔgɔnijɛ bɛ furakɛ i n’a fɔ 
fongofongola sɔgɔsɔgɔnijɛ, nka furakɛli kuntaala bɛ se ka 
janya. O sɔgɔsɔgɔnijɛ ye kannasɔgɔsɔgɔnijɛ, 
kɔnɔbaralasɔgɔsɔgɔnijɛ (aw ye ja lajɛ gafe ɲɛ 20), 
wololasɔgɔsɔgɔnijɛ, ani kolotugudasɔgɔsɔgɔnijɛ (i n’a fɔ 
kunbere). Ni sɔgɔsɔgɔnijɛ ye den minɛ a kɔkolo la, o ka kan 
ka opere walasa a kana muluku. Sɔgɔsɔgɔnijɛ bɛ se ka fari 
fan caman minɛ ani ka u tiɲɛ. 

Sɔgɔsɔgɔnijɛ ye bana ye min yɛlɛma ka teli. A banakisɛ bɛ 
jɛnsɛn fiɲɛ fɛ ni banabagatɔ sɔgɔsɔgɔra. Mɔgɔ minnu ni 
banabagatɔ bɛ so kelen kɔnɔ, kɛrɛnkɛrɛnnenya la 
denmisɛnw; bana in ka teli ka olu minɛ. 

 

1.5 Ni sɔgɔsɔgɔnijɛbagatɔ bɛ aw ka so: 
¶ Aw bɛ jateminɛ kɛ ni a ma yɛlɛma mɔgɔ tɔw fɛ. 

¶ Ni aw bɛ se, aw bɛ taa ni duden bɛɛ ye dɔgɔtɔrɔso la 
ka a sɛgɛsɛgɛ ni sɔgɔsɔgɔnijɛ tɛ u la. 

¶ Aw bɛ denmisɛnw bolo ci, bana in ma minnu minɛ 
fɔlɔ. 

¶ Aw bɛ denmisɛnw balo ka ɲɛ. 

¶ Aw bɛ fangadɔgɔya ni sɔgɔsɔgɔnijɛ taamasiɲɛ wɛrɛw jateminɛ dudenw na. 

¶ Aw bɛ duden bɛɛ pese kelen kelen kalo o kalo, kɛrɛnkɛrɛnnenya la denmisɛnw, walasa 
ka aw hakililatigɛ ko sɔgɔsɔgɔnijɛ tɛ mɔgɔsi la. 

¶ Sɔgɔsɔgɔnijɛbagatɔ ka kan ka dumunikɛ a kelen na ani ka si a kelen na. A ni denmisɛnw 
man kan ka si so kelen kɔnɔ waati min a ka bana ka jugu. Ni a furakɛra ka ɲɛ tile dama 
kɔnɔ, bana in tɛna se ka yɛlɛma tuguni; o la banabagatɔ bɛ se ka dorogo mɔgɔw la. A 
nafa ka bon ka sɔgɔsɔgɔnijɛkɛlɛcakɛda ka ladilikanw bato a furakɛcogo la. 

¶ Sɔgɔsɔgɔnijɛbagatɔ ka kan ka fɛn dɔ biri a da la ni a bɛ sɔgɔsɔgɔ ani fana a man kan ka 
kari tu duguma abada. 

¶ Ni aw sɔmina dɔrɔn ko sɔgɔsɔgɔnijɛ de bɛ den na, walima ni a ka sɔgɔsɔgɔ daminɛnen ka 
ca ni tile 15 ye, aw bɛ taa ni a ye dɔgɔtɔrɔso la. Sɔgɔsɔgɔnijɛ bɛ denba min na, o ka kan 
ka a yɛrɛ furakɛ ka ɲɛ, o la a bɛ se ka sin di a den ma. Ni a bɛka furakɛ ka ɲɛ, 
banakisɛfagalanw bɛ don sinji la ka den lakana. A ka kan ka dumunikɛ ka ɲɛ. 

Ka furakɛli daminɛ joona ani ka a dafa, o ye bana in kunbɛnni fɛɛrɛ ɲumanba ye. 

 

 

 

KȘkololasȘgȘsȘgȘnijȟ 



4 

 

2 Fa 
Fa bɛ sɔrɔ baganfatɔ dɔ ka kinni de fɛ i n’a fɔ wuluw, jakumaw, sow, tonsow. Nka bagan wɛrɛw 
fana bɛ se ka a bila mɔgɔ la. 

2.1 Fa taamasiɲɛw 

Bagan na: 

¶ A kɛcogo bɛ yɛlɛma. Tuma dɔw la, a bɛ farinya. 

¶ A da bɛ kanga, a tɛ se ka dumunikɛ walima ka ji min. 

¶ Tuma dɔw la, bagan yecogo bɛ yɛlɛma (fatɔ) ani a bɛ se 
ka a kɛrɛfɛfɛn bɛɛ kin o waati la. 

¶ Bagan bɛ sa tile 5 walima tile 7 kɔnɔ. 

Mɔgɔkɔrɔba la: 

¶ Kinda bɛ dimi ani a bɛ a tigi sɔgɔ sɔgɔ. 

¶ A ninakili bɛ to ka tigɛtigɛ i n’a fɔ mɔgɔ min bɔra ka kasi. 

¶ Dumuni kununi ka gɛlɛn a bolo. A bɛ daji bɔ kɔsɛbɛ. Minnɔgɔ bɛ a sɛgɛn barisa jimin ma 
di a ye.  

¶ Waati dɔw la a bɛ a masumaya, waati dɔw la, a bɛ dimi a yɛrɛ ma. 

¶ A bɛ kɛ i n’a fɔ a fari fan bɛɛ fagalen don. 

¶ A laban a bɛ to ka ja min ka jugu ani ka muluku sani a ka sa. 

2.2 Ni aw sɔmina ko bagan fatɔ de ye mɔgɔ dɔ kin: 
Aw bɛ taa ni a tigi ye dɔgɔtɔrɔso la joona walima ka fakɛlɛpikiri dɔw kɛ a la. Ni aw bɛ se, aw bɛ 
taa ni bagan in fana ye dɔgɔtɔrɔso la walasa sɛgɛsɛgɛli dɔw ka kɛ a la ka a dɔn ni fa tɛ a la. 

Ni dalilu wɛrɛw bɛ aw bolo minnu bɛ a jira ko fa bɛ bagan na: 

¶ Aw bɛ bagan in siri walima ka a bila soni dɔ kɔnɔ ka dɔgɔkun kelen kɛ. 

¶ Aw bɛ kinda ko ni safinɛ ni jisuma ye min bɛ wele ko pirɔkisidi didɔrɔzɛni (peroxyde 
d’hydrogène). Aw kana joginda datugu, aw bɛ a dayɛlɛlen to. 

¶ Ni bagan sara sani dɔgɔkun ka ban (walima ni a fagara, walima ni a ma sɔrɔ ka a minɛ), 
aw bɛ taa ni a ka mɔgɔ kinnen ye kɛnɛyaso dɔ la ka fakɛlɛpikiri dɔw kɛ a la. 

Fa taamasiɲɛ fɔlɔw bɛ daminɛ tile 10 ni san 2 cɛ kinni kɔfɛ, nka a bɛ se ka ye hali san 2 fana 
kɔfɛ nka tuma dɔw la, a taamasiɲɛw bɛ se ka daminɛ dɔgɔkun 3 ni dɔgɔkun 7 cɛ kinni kɔfɔ. Ni 
mɔgɔ min bolo ma ci ka kɔn taamasiɲɛw yeli ɲɛ, fura foyi tɛ se ka a tigi ni kisi. 

2.3 A kunbɛncogo: 
¶ Ni aw sɔmina dɔrɔn ko fa bɛ bagan dɔ la, aw bɛ a faga ka a su don dingɛ kɔnɔ (walima 

ka a bila soni dɔ kɔnɔ dɔgɔkun kelen ɲɔgɔn). 

¶ Aw ni bagandɔgɔtɔrɔw bɛ jɛ ka fura di wuluw ma. 

¶ Aw bɛ denmisɛnw yɔrɔ janya baganw na, bagan minnu kɛcogo ma aw diya. 

Aw bɛ aw kɔlɔsi bagan na, bagan min yecogo ma aw diya.  

Hali ni a tɛ kinni kɛ, a bɛ se ka fa lase mɔgɔ ma, sanko ni joginda walima birintida bɛ aw 
fari la. 

3 Nɛgɛtigɛbana 
Nɛgɛtigɛbana ye bana ye, min banakisɛ bɛ sɔrɔ baganw ni adamadenw nɔgɔ la. Ni o banakisɛ 
donna joginda fɛ, a bɛ bana in bila mɔgɔ la. Jogindabaw walima ni fɛn nɔgɔlen dɔ ye mɔgɔ 
jogin, o bɛ se ka kɛ sababu ye ka nɛgɛtigɛbana bila a tigi la. 

3.1 Joginda minnu ka teli ka nɛgɛtigɛbana bila mɔgɔ la 
Baganw ka kinni fȟ, 

kȟrȟnkȟrȟnnenya la wulu, lȟ, so 

ani saw (hali ni baga tȟ u la) 

Muru, marafakisȟ ni bese ka 

tigȟda 

Tulo sȘgȘli ni miseli nȘgȘlen ye 

 
  

ŊȘni walima jirifȟrȟn Nȟgȟjuru ka joginni (sanko ni zȘn bȟ a la) 

 

 

Nɛgɛtigɛbana sɔrɔsira dɔw bɛ yen minnu ka jugu kɔsɛbɛ: barajuru tigɛcogo bange kɔfɛ, kɔnɔtiɲɛ 
laɲininen, kolokari jugumanba, tasumajenida, operelidaw walima pikiri minnu kɛra ka a sɔrɔ 
banakisɛfagalan ma kɛ biɲɛ donda la. 

O de la, a nafa ka bon ka nɛgɛtigɛbana serɔmu (SAT) kɛ banabagatɔ la, min bolo ma ci. 

3.2 Denyɛrɛni ka nɛgɛtigɛbana sɔrɔ sababu: 
Banakisɛw bɛ don bara fɛ ka nɛ kɛ a la, ka a 
sababu kɛ: 

¶ Barajurutigɛlan banakisɛw fagabaliya 
ye (a ma tobi); 

¶ Barajuru ma tigɛ ka surunya den fari 
la (aw ye sɛbɛn ɲɛ 262 lajɛ); 

¶ Barajuru ma fiɲɛ sɔrɔ, a ma se ka ja; 

3.3 Nɛgɛtigɛbana 
taamasiɲɛw: 
¶ Joginda juguman (joli min datugura 

nɛ da la). 

¶ Dagalaka bɛ ja, a tɛ se ka yɛlɛ. O kɔ, tɔn, fasaw, ani fari tɔw fana bɛɛ bɛ minɛ ka ja; o 
sababu ye dimi bonya kojugu ye fasaw la. 

¶ Dumuni kɛli bɛ gɛlɛya. 

¶ Seri serili min bɛ laban jali ma. 

Ni i magara banabagatɔ la walima ka a bɔ a nɔ na, a fasa bɛɛ bɛ ja i n’a fɔ a bɛ ja in na 
cogomin: 

Mankan ni yeelenba 

fana bȟ se ka jali 

lawuli. 

 

Ni denyɛrɛni don, a taamasiɲɛ fɔlɔw bɛ ye tile 3 nan ni tile 10 nan cɛ bana kɛlen ka a minɛ 
walima tile 7 nan, denkundi don silamɛw fɛ. Ni o kɛra, aw bɛ a jira a bangebagaw la ko dabali 
ma kɛ a la dekundi don. Den bɛ kasi tuma bɛɛ, a tɛ se ka sin min. I bɛ a sɔrɔ barajuru joli 
juguyalen don, a kasa bɛ bɔ. Taamasiɲɛ tɔw bɛ ye lɛri dama walima tile dama, fɔlɔw yɛlen kɔfɛ. 

A nafa ka bon ka nɛgɛtigɛbana furakɛli daminɛ kabini a taamasiɲɛ fɔlɔw. Ni aw sɔmina ko 
nɛgɛtigɛbana bɛ baliku la walima denyɛrɛni, sanko ni denyɛrɛni tɛka kasi dabila, aw bɛ nin 
waleya ninnu kɛ: 

Aw bɛ kutufitini dɔ ku walima kalamani dɔ don den da kɔnɔ, ni nɛgɛtigɛbana bɛ a la, a bɛ a 
timi sigi o kan fo a tɛ se ka sama ka bɔ. 

 

Ni barajuru tigȟra ka janya, o bȟ nȟgȟtigȟbana sȘrȘli 

farati bonya kȘsȟbȟ. Nin ja in bȟ kȟcogo ȶuman jira.  

3.4 Kunbere ka dimi dɔnni sɛgɛsɛgɛli 

BanabagatȘ bȟ sigi a senw kolo fagalen 

(u tȟ se ka se duguma walima u tȟ se ka 

kȘrȘta ka a maga fȟn wȟrȟ la), aw bȟ a 

gosi kunbere kolo kun na ni aw bolokȘni 

kurulen ye. 

Ni a sen ma seri kȘsȟbȟ, o 

bȟ a jira ko foyi tȟ a la. 

Ni a ye a sen seri kȘsȟbȟ, o bȟ 

se ka kȟ bana jugu dȘ 

taamasiȶȟ ye i n a fȘ 

nȟgȟtigȟbana (walima 

kanjabana walima pȘsȘnni). 

   

Ni sɛgɛsɛgɛli nafa ka bon kɔsɛbɛ, kɛrɛnkɛrɛnnenya la denyɛrɛniw ma. 

3.5 Aw ka kan ka taabolo min kɛ, ni aw ye nɛgɛtigɛbana 
taamasiɲɛ ye aw yɛrɛ la 

Nɛgɛtigɛbana ye banajuguba ye. Kabini aw bɛ a taamasiɲɛ fɔlɔw ye, aw bɛ taa dɔgɔtɔrɔso 
ɲɛnɛma dɔ la teliya la. Ni o ma nɔgɔ aw ma, sani banabagatɔ ka sa aw ɲɛna, aw bɛ nin 
waleyaw kɛ: 

¶ Aw bɛ farikolo joginda bɛɛ lajɛ walasa ka a dɔn banakisɛ donna yɔrɔ min fɛ. Tumadɔw 
la, i bɛ a sɔrɔ nɛ donnen don a jogindadɔw la. Aw bɛ joginda dayɛlɛ ka a ko ni ji 
wɔlɔkɔlen ni safinɛ ye, ka nɔgɔ ni nɛ ni ŋɔɔni ani wolosuw bɛɛ bɔ a la. Ni aw tilala joli 
koli la, aw bɛ ji sanuman kɛ ka a sananko. 

¶ Aw bɛ penisilini-porokayini (pénicilline-procaïne) hakɛ miliyɔn 1 pikiri kɛ a tigi sogobu la 
lɛri 12 o lɛri 12, tile 7 wa 10 kɔnɔ (aw ye gafe ɲɛ 352 lajɛ). Denyɛrɛni fɛ penisilini 
gansan ka fisa (pénicilline crystaline). Pikiri tile kɔ aw bɛ Penisilini kɛ tata ye (penicilline 
V, gafe ɲɛ 351). Ni penisilini tɛ aw bolo, aw bɛ banakisɛfagalan wɛrɛ di min tɔgɔ ye 
tetarasikilini (tetracycline). 

¶ Ni iminogulobilini antitetaniki (l’immunoglobuline antitétanique, IGAT) sɔrɔcogo bɛ aw 
bolo, aw bɛ o pikiri kelen kɛ banabagatɔ la, hake 500 ma siɲɛ kelen dɔrɔn (500 unités). 
Aw bɛ a kɛcogo lajɛ (gafe ɲɛ 388 la).  

¶ Walasa ka banabagatɔ bali ka ja, aw bɛ diyazepamu (diazepam) (waliyɔmu Valium) tata 
di a ma walima a min bɛ kɛ banakɔtaayɔrɔ (aw ye gafe ɲɛ 389 ni 390 lajɛ walasa ka a 
tata hakɛ dɔn. 

¶ Aw bɛ se ka katetɛri yɛrɛ don pikirijisamanan na ka o kɛ ka nu ni kankɔnɔna yiriyaraw 
sama, o bɛ fiɲɛtɛmɛsiraw dayɛlɛ. 

¶ Ni nɛgɛtigɛbana bɛ denyɛrɛni na, aw bɛ kɛnɛyabaarakɛla dɔ walima dɔgɔtɔrɔ dɔ bila ka 
manajuruni don a nu kɔnɔ ka se a kɔnɔbara la, aw bɛ sɔrɔ ka a ba sinji samanen di a ma 
o fɛ. Den mako bɛ balo min na, a bɛ o sɔrɔ o cogo la ani ka a ka banamisɛnniw kɛlɛ. 

¶ Ni penisilini tɛ aw bolo, aw bɛ banakisɛfagalan wɛrɛ tata hakɛ caya ka o di a ma. Nka a 
tata hakɛ dantɛmɛni bɛ na ni tuma bɛɛ gɛlɛyaw ye. Nɛgɛtigɛbana sɔrɔmu (serum 
antitétanique humain) min bɛ kɛ mɔgɔ la, ni o tɛ aw bolo, a ka fisa aw ka furakɛli to 
dɔgɔtɔrɔ ka bolo kan dɔgɔtɔrɔso kɛrɛnkɛrɛnnen dɔ la. 

¶ Ni banabagatɔ bɛ se ka dumuni kɛ, aw bɛ to ka ji di a ma dɔɔni dɔɔni. Ni a yɛrɛ tɛ se ka 
dumuni kunu, ji fara dumuni kan, aw kana olusi di a ma a da fɛ. 

¶ Aw kana to ka banabagatɔ bɔ a nɔ na ka a sɔrɔ kun tɛ o la walima ka maga maga a la. 
Aw kana mankan kɛ a kunna ani ka yeelen sigi a kan. 

¶ Ni bana ka gɛlɛn kɔsɛbɛ, aw bɛ bilasiralikan ninnu labato banabagatɔw ye minnu tɛ u 
yɛrɛ kalama (gafe ɲɛ 122 lajɛ). 

3.6 Mɔgɔ tangacogo nɛgɛtigɛbana ma 
Hali dɔgɔtɔrɔso ɲɛnɛmaw la, nɛgɛtigɛbana banabagatɔ tilancɛ bɛɛ bɛ sa. O kama aw ka aw yɛrɛ 
tanga nɛgɛtigɛbana ma, o kɛli ka nɔgɔ kɔsɛbɛ ni a furakɛli ye. 

¶ Boloci: Ale de ɲɔgɔn tɛ fɛɛrɛw la walasa ka aw tanga nɛgɛtigɛbana ma. Denmisɛnniw ni 
mɔgɔkɔrɔbaw bɛɛ ka kan ci. Walasa aw tangali ka dafa bana in ma, aw ka kan ka 
nɛgɛtigɛbana boloci kɛ san 10 o san 10. Musokɔnɔma minnu bolocilen don, o bɛ u 
denw kisi bana in ma. Aw ka kan ka aw ka denbaya bɛɛ boloci aw kɛrɛfɛ 
dɔgɔtɔrɔso la (aw ye gafe ɲɛ 250 lajɛ). 

¶ Aw bɛ joliw ni jigindaw furakɛ, sango ni u ka dun, i n’a fɔ a ɲɛfɔlen don gafe ɲɛ 89 la 
cogomin. 

¶ Ni joli ka bon kɔsɛbɛ, a ka dun, walima a nɔgɔlen don, aw bɛ taa dɔgɔtɔrɔso la. Ni o ye a 
sɔrɔ aw ma nɛgɛtigɛbana boloci kɛ, aw bɛ a pikiri kɛ ka fara o kan (aw ye gafe ɲɛ 388 
lajɛ). 

¶ A ka fisa kosɛbɛ ka jateminɛ kɛ denyɛrɛni ka saniyali la, walasa ka a tanga nɛgɛtigɛbana 
ma. Aw ka kan ka barajurutigɛlan saniya fɔlɔ (gafe ɲɛ 262 lajɛ). Barajuru ka kan ka tigɛ 
ka a surunya, barakun fana ka kan ka saniya ka a ji ja. 

Nin den in barajuru tigȟra ka a surunya ni lamu 

saniyalen ye, a barakun jalen tora fiȶȟ na. 

 Nin den in barajuru tigȟra ka a janya ni muru nȘgȘlen 

ye, a sirila ka a ja fana, a ma saniya ka a ji ja. 

 

 

 

Den in ka kȟnȟ  Nȟgȟtigȟbana ye a faga 

4 Kanjabana ni kunsɛmɛnabana 
Nin kungololabana ninnu ye banajugubaw ye, sango ni u bɛ denmisɛnni na. Tuma dɔw la u 
sababu ye bana wɛrɛw kɔlɔlɔ ye i n’a fɔ: oreyɔn (oreillons), ɲɔni, ketekete, tulodimi. Sɔgɔsɔgɔnijɛ 
bɛ muso minnu na, kanjabana, bɛ se ka olu denw minɛ, sɔgɔsɔgɔnijɛ bɛ min senkɔrɔ. 

4.1 Kanjabana taamasiɲɛw 
¶ Farigan 

¶ Kungolodimi gɛlɛn 

¶ Tɔn bɛ ja, den bɛ kɛ i n’a fɔ 
a bɛ nin ja in na cogomin: 
kan ni kɔ fana bɛ ja. 

¶ A bɛ gɛlɛya ka a kungolo 
labiri. 

¶ Den minnu tɛ san kelen bɔ, 
a bɛ olu ŋuna jigin. 

¶ Fɔɔnɔ. 

¶ Kanjabana walima kunsɛmɛbana kodɔnni bɛ se ka gɛlɛya denmisɛnni kunda. Den bɛ se 
ka kasi a tɛ deli ka kasi min kɛ kɔrɔlen, hali ni a ba ye a bɛrɛbɛrɛ, walima a bɛ sɛgɛn 

¶ Tuma dɔw la, den bɛ ja, walima a bɛ lamagali sidɔnbaliw kɛ a yɛrɛ ma 

¶ Den ka bana bɛ juguya ka taa a fɛ, fo ka se a kirinni ma. 

¶ Kanjabana sɔgɔsɔgɔnijɛ bɛ kɔgɔ dɔɔni dɔɔni tile dama dɔw walima dɔgɔkun dama dɔw 
kɔnɔ. Kanjabana kɔnɔ, fɛn suguya wɛrɛw bɛ yen minnu bɛ juguya teliya la lɛri dama 
dɔw walima tile dama dɔw kɔnɔ. 

4.2 A furakɛcogo 
Wajibi don dɔgɔtɔrɔ ka den lajɛ, sani o cɛ: 

¶ Aw bɛ anpisilini (ampicilline) pikiri miligaramu 500 kɛ a tigi la siɲɛ 4 tile kɔnɔ. Ni 
denmisɛnni don kilogaramu kelen o kilogaramu kelen, aw bɛ miligaramu 200 kɛ a la tile 
kɔnɔ. Ni denfitini don, aw bɛ zantalini (gentalline) fara anpisilini kan (kilogaramu kelen 
o kilogaramu kelen, aw bɛ miligaramu 2 kɛ a la tile kɔnɔ). 

¶ Ni farikolo funteni yɛlɛla ka tɛmɛ degere 40 kan, aw bɛ fini dɔ su jisuma na ka o da a 
tigi kan ani ka farisumafura di a ma (aw ye gafe ɲɛ 119 lajɛ). Ni a tigi bɛka ja, walasa 
ka o lajɔ: (aw ye gafe ɲɛ 120 lajɛ). 

¶ Ni sɔgɔsɔgɔnijɛ bɛ ba la walima ni sababu wɛrɛ ye a to aw sigara ko kanjabana bɛ den 
na sɔgɔsɔgɔnijɛ bɛ min senkɔrɔ, kilogaramu kelen o kilogaramu kelen, aw bɛ 
sitɛrɛpitomisini (streptomycine) pikiri miligaramu 20 kɛ a tigi la, aw bɛ taa dɔgɔtɔrɔso la 
o yɔrɔ bɛɛ. Ani fana aw bɛ anpisilini ta ni o ye a sɔrɔ bana sababu tɛ sɔgɔsɔgɔnijɛ ye. 

¶ Ni aw bɛ a dɔn ko kanjabana sɔrɔla sumayabana de fɛ, aw bɛ aritesunati (artésunate) 
walima kinini (quinine) pikiri kelen kɛ a tigi la yɔrɔni kelen (aw ye gafe ɲɛ 366 lajɛ). 

4.3 A kunbɛncogo 
¶ Walasa ka sɔgɔsɔgɔnijɛ ni kanjabana kunbɛn, bana in bɛ denba min na, o den bolo ka 

kan ka ci sɔgɔsɔgɔnijɛ (BCG) ko la ni a bangera dɔrɔn. Denyɛrɛni ka kɛta hakɛ ye 
mililitiri 0.05 ye (a kɛta hakɛ kofɔlen mililitiri 0.1, o tilancɛ). Hakilina wɛrɛw bɛ yen aw 
tangacogo kan sɔgɔsɔgɔnijɛ ma min bɛ gafe ɲɛ 179 la ka taa a bila a ɲɛ 180 na. 

5 Sumayabana 
Sumayabana ye bana ye farigan bɛ min senkɔrɔ, a bɛ sɔrɔ sumayabanakisɛw donni fɛ joli la. A 
bɛ sɔrɔ soso ka kinni fɛ, a kɛlen kɔ ka sumayabanatɔ dɔ kin. Bana don min farati bɛ se ka bonya 
kɔsɛbɛ. Sumayabana suguya dɔw bɛ se ka mɔgɔ kirin, ka laban saya ma. Sidabana tɔw ka teli ka 
sumayabana sɔrɔ. 

5.1 Sumayabana taamasiɲɛw 
Sumayabana bɛ taa ka segin mɔgɔ la tile 3 o tile 3. A bɛ to senna lɛri damadɔ kɛ. 

Taabolo saba don: 

1. A daminȟ na, nȟnȟ bȟ kari 

banabagatȘ la, a kungolo bȟ a 

dimi ani a bȟ fȘȘnȘ tuma dȘw la. 

Nȟnȟ bȟ kari a la, a bȟ yȟrȟyȟrȟ 

miniti 15 ka se lȟri 1 ma. 

2. Farigan bȟ to senna: a bȟ yȟlȟ 

fo degere 40 walima ka tȟmȟ o 

kan. BanabagatȘ fanga bȟ dȘgȘya 

kȘsȟbȟ, tuma dȘw la, a bȟ 

kunnakuma kȟ. O bȟ se ka to 

senna lȟri caman. Funteniba bȟ a 

tigi minȟ. 

3. A laban na, BanabagatȘ fari bȟ 

suma, a bȟ wȘsi kȘsȟbȟ. Ni o 

tȟmȟna, kȘfȟ, banabagatȘ farikolo 

bȟ sȟgȟn a kan, nka o waati kelen 

na, a bȟ kȟ i ko dȘ bȘra bana na. 

 

¶ Sumayabana bɛ taanikasegin kɛ tile 2 o 2 ka se 3 ma, nka a bɛ se ka kɛ don o don ye 
fana. Mɔgɔ minnu siɲɛ fɔlɔ don sumayabana ka u minɛ, olu ka farigan kɛcogo ni 
sumayabana farigan yɛrɛ kɛcogo tɛ kelen ye, a bɛ kɛ i n’a fɔ bana wɛrɛw taamasiɲɛ. O 
la, aw ka kan ka sumayabana jolisɛgɛsɛgɛ kɛ walasa ka a dɔn ni sumayabana don 
walima ni o tɛ. Ni aw tɛ se ka sumayabana jolisɛgɛsɛgɛ kɛ, aw bɛ a furakɛ ka ɲɛ ni 
sumayabana ko sigana bɛ aw la. 

¶ Sumayabana basigilen bɛ se ka sɔrɔ samanɛnɛnabana ye ani jolidɛsɛ (aw bɛ gafe ɲɛ 124 
lajɛ). Ni a bɛ sidabanatɔw la, (aw bɛ gafe ɲɛ 399 lajɛ) a ka teli ka olu bana juguya. 

¶ Ni a bɛ denmisɛn fitiniw na, a bɛ jolidɛsɛ bila olu la ani ka u fakolo ɲɛ jɛya tile 1 
walima tile 2 kɔnɔ. Sumayabana donna denmisɛnni minnu kunsɛmɛ na, a bɛ se ka 
ɲɛnamini bila olu la min bɛ laban kirinni ma. Tɛgɛkɔnɔnaw fana bɛ minɛ ka jɛya, 
ninakili bɛ teliya (aw ye aw hakili to nin na: Denmisɛnni minnu ma sin min, 
sumayabana ka teli ka olu minɛ.) 

5.2 A furakɛcogo ani a jolisɛgɛsɛgɛ: 
Ni aw sɔmina sumayabana na walima farigan taa ka segin na, ni a ka nɔgɔ aw ma, aw bɛ 
taa jolisɛgɛsɛgɛ kɛ dɔgɔtɔrɔso la. Ni aw bɛ sigida la, sumayabana jugumanba bɛ yɔrɔ min na, 
kɛrɛnkɛrɛnnenya la min bɛ wele falisiparɔmu (falciparum), aw bɛ aw yɛrɛ furakɛ teliya la 
dɔgɔtɔrɔ dɔ fɛ. 

¶ Ni aw bɛ sigida la, sumayabana jolisɛgɛsɛgɛ tɛ kɛ yɔrɔ min, farigan gɛlɛn fɛn o fɛn mana 
tɛmɛ aw dɔnyɔrɔ kan, aw bɛ olu furakɛ i n’a fɔ sumayabana. Aw bɛ fura ta, fura min 
lakodɔnnen don sumayabana furakɛli la aw ka sigida la. (aw bɛ gafe ɲɛ 363 lajɛ ka se 
367 ma sumayabana fura tata hakɛ ni a kunnafoniw kan.) 

¶ Ni aw ye a kɔlɔsi ko fisaya bɛka don bana na fura tacogo fɔlen in tɛmɛnen, nka tile 
damadɔ kɔfɛ ni bana taamasiɲɛw seginna, o la aw ka kan ka sumayabana fura wɛrɛ ta. 

¶ Ni aw sigalen don ko sumayabana bɛ mɔgɔ dɔ la, ni o tigi tora ka ja walima kanjabana 
taamasiɲɛ wɛrɛw yera a la (gafe ɲɛ 185), o bɛ se ka kɛ kunsɛmɛna sumayabana ye. Ni 
aw bɛ se, aw bɛ kinini walima aritesunati (artésunate) pikiri kɛ a tigi la o yɔrɔni kelen na 
(aw ye gafe ɲɛ 366 lajɛ). 

¶ Aw man kan ka pikiri kɛ fo ni fɔɔnɔ walima kirinni donna bana senkɔrɔ. Nka ni pikiri 
kɛcogo ma ɲɛ, o farati ka bon. Pikiri kɛli dɔnniya bɛ mɔgɔ min na, o tigi dɔrɔn de ka kan 
ka a kɛ. 

¶ Asipirini (aspirine) gansan tɛ se ka sumayabana furakɛ. 

5.3 Kunsɛmɛnasumayabana juguman 
Ale ye sumayabana juguyalenba ye, ni a ma furakɛ joona, a bɛ se ka mɔgɔ faga tile 2 walima 
tile 3 kɔnɔ, walima ka kɔn o ɲɛ. A bɛ mɔgɔ min na, a tigi bɛ ja, o kɔ a bɛ kirikara. Tuma dɔw la, 
a tigi bɛ bala ka kirin. A tigi fari bɛ kalaya. Bana in doncogo bɛ kɛ i n’a fɔ kanjabana. Ni aw ye 
fariganbagatɔ ye, a bɛ ja walima ka kirin, aw ka kan ka sumayabanako bila aw hakili la ni o ye 
a sɔrɔ aw bɛ jamana na, bana in bɛ yɔrɔ min. Ni o kɛra, aw bɛ a sumayabana furakɛ kabini a 
daminɛ; aw bɛ fura wɛrɛw fara a kan kɔfɛ ni aw ye a dɔn ko aw filila bana suguya la. 

O la, a ka fisa aw ka sɔrɔmu gilikoze (sukaroma, sérum glucose) kɛ ka o fara kinini kan. Nka ni 
dɔgɔtɔrɔ tɛ yen min bɛ se ka sɔrɔmu kɛ, sani a nani cɛ, aw bɛ kinini pikiri kɛ a la min bɛ kɛ 
sogobu la, a pikiri kɛta hakɛ: kilogaramu kelen o kilogaramu kelen, aw bɛ miligaramu 25 kɛ a 
tigi la tile kɔnɔ siɲɛ 2 tile kɔnɔ ni kirinni tɛka nɔgɔya. O kɔfɛ, aw bɛ furakisɛ ta walasa ka 
sumayabana nɔgɔman furakɛ. 

5.4 Mɔgɔ tangacogo sumayabana ma 
Aw bɛ se ka bana in silatunu ni bɛɛ jɛra ka u fanga fara ɲɔgɔn kan ka taa nin taasira ninnu fɛ: 

1. Aw bȟ aw yȟrȟ tanga sosow 

ka kinni ma. Sufȟ, aw bȟ aw 

yȟrȟ biri ni dara ye walima ni 

fini fȟgȟman wȟrȟ ye walima 

ka sange siri. 
 

2. Kȟnȟyabaarakȟla minnu 

bȟ taa aw ka sigidaw la 

sumayabana silatuni kama, 

aw bȟ olu dȟmȟ u ka baara 

la. 
 

3. Ni aw sȘmina sumayabana 

na, aw bȟ aw yȟrȟ furakȟ, 

walasa ka bana bali ka jȟnsȟ 

ka taa a fȟ.  

4. Aw bȟ sosow bali ka bukun: aw 

bȟ jinȘgȘ furan, aw kana 

dumunifȟn buwati kȘrȘw fili fililen 

to aw da la, ani minȟn wȟrȟ minnu 

bȟ se ka jinȘgȘ mara. Ni aw ye tulu 

dȘȘni kȟ jinȘgȘ woyotaw la, o bȟ 

sosodenw faga. 

 

5. Aw bȟ se ka sumaya kunbȟn fana, walima ka sumayabana fanga dȘgȘya kȘsȟbȟ, ni aw bȟ sumayafura 

ta tuma o tuma (Gafe lajȟ ka a ta ȶȟ 363 fo ȶȟ 367). 

 

6 Farigan min bɛ mɔgɔ bila kumakuntan fɔ la (La 
Dengue) 

Tuma dɔw, mɔgɔw bɛ nin bana in ni sumaya kɛ bana kelen ye. A bɛ sɔrɔ banakisɛ fɛ, soso bɛ 
min jɛnsɛn. San laban ninnu kɔnɔ, a kɛra forobana ye jamana caman na. Tuma dɔw la, a bɛ 
mɔgɔ caman minɛ waati kelen na, kɛrɛnkɛrɛnnenya la, samiya waati. Nin bana in bɛ se ka mɔgɔ 
minɛ siɲɛ caman. Bana minnu bɛ taa ka segin, olu tɛ bana ɲumanw ye. Walasa ka bana in kɛlɛ, 
aw ye fɛɛrɛ tigɛ sosow la, ka aw tanga u ka kinni ma i n’a fɔ a ɲɛfɔlen don sanfɛ cogomin. 

6.1 A taamasiɲɛw 
¶ Farigan cunnen ni nɛnɛ. 

¶ Farifanbɛɛdimi, kungolodimi, kankɔnɔnadimi. 

¶ Bana tɔɔrɔ bɛ bonya, banabagatɔ fanga bɛ dɔgɔya, ka ɲɛmanɔgɔsi. 

¶ Tile 3 ka se tile 4 ma, banabagatɔ fari bɛ lafiya lɛri damadɔ ka se tile 2 ma. 

¶ O kɔ, bana bɛ segin tile 1 walima tile 2, tuma dɔw la nɔbilenman bɛ bɔ tɛgɛkɔnɔnaw ni 
senkɔnɔnaw na. 

¶ Nɔbilenman bɛ tila ka jɛnsɛ bolokala ni senkalaw la, a laban na, a bɛ bɔ farikolo fan bɛɛ 
la. A ka ca a la, a tɛ bɔ ɲɛda la. 

¶ Nin bana jugumanba in bɛ se ka na ni wolokɔrɔbasibɔn ye (nɔfimanw), walima ka joli 
jigin banabagatɔ kɔnɔ. Ni o kɛra, aw bɛ taa dɔgɔtɔrɔso la joona. 

6.2 A furakɛcogo 
¶ Furasi tɛ se ka bana in kɛnɛya, a bɛ ban a yɛrɛ ma tile damadɔ kɔfɛ. 

¶ Aw bɛ aw lafiɲɛbɔ, ka ji caman min, i n’a fɔ kɛnɛyaji, jiridenjiw walima nɔnɔ. Aw bɛ 
asetaminofɛni (acetaminophène) fana ta, nka aw kana asipirini (aspirine) walima 
ibiporofɛni (ibuprofène) ta farigan ni dimi na. 

¶ Ni basibɔn juguman don, aw bɛ o degun furakɛ (aw ye gafe ɲɛ 77 lajɛ). 

7 Bana min bɛ sɔrɔ nɔnɔkɛnɛ wulibali minni fɛ (La 
Brucellose) 

Bana in bɛ mɔgɔ minɛ ni i ye ba nɔnɔ walima misi nɔnɔ wulibali min. A bɛ se ka mɔgɔ minɛ 
fana ni a tigi fari yɔrɔ dɔ basira ka a to nin bagan kofɔlen ninnu cɛ la walima ni a bɛ yɔrɔ min, 
banakisɛ in bɛ o dugukolo la. 

Walasa ka kisi nɔnɔkɛnɛbana ma: aw kana nɔnɔkɛnɛ wulibali min abada. 

 

7.1 Nɔnɔkɛnɛbana taamasiɲɛw 
¶ A daminɛ na farigan ni nɛnɛ bɛ se ka kɛ a sen kɔrɔ, nka tuma caman nin bana in bɛ 

daminɛ ni farikolosɛgɛn, fangadɔgɔya ni dumunikɛbaliya, ani kungolodimi ni kɔnɔdimi 
ye, ani tuma dɔw la dimi bɛ kɛ a tigi kolotugudaw, a fasaw, ani a kolow la… 

¶ A bɛ se ka kɛ, a farigan bɛ juguya i n’a fɔ a tɛ juguya cogomin. A ka ca a la, nɛnɛ bɛ a 
tigi minɛ wulafɛ ka laban ni wɔsili ye sufɛ. Ni a juguman don, farigan bɛ ban ka tile 
damadama kɛ ka tila ka segin ka na. Ni a ma furakɛ a bɛ se ka san caman kɛ a tigi la. 

¶ Gɛnɛgɛnɛ bɛ bɔ a tigi kamankɔrɔla ni worokɔrɔla la (gafe ɲɛ 88 lajɛ). 

7.2 A furakɛcogo 
¶ Ni aw sɔmina hali dɔɔni ko nɔnɔkɛnɛbana don, aw ye taa aw yɛrɛ lajɛ dɔgɔtɔrɔso la, ka 

da a kan aw bɛ se ka bana in kɛ bana wɛrɛ ye ka sɔrɔ o tɛ, barisa bana in furakɛli 
kuntaala ka jan wa a da ka gɛlɛn. Aw kana fura si kɛ dɔgɔtɔrɔ ma min yamaruya. 

¶ Aw bɛ a furakɛ ni tetarasikilini ye (tétracycline), balikuw bɛ miligaramu 250 forokoni 2 
ta, siɲɛ 4 tile kɔnɔ fo dɔgɔkun 3. Walasa ka fura tacogo dɔn, aw bɛ sɛbɛn ɲɛ 356 lajɛ. 
Walima aw bɛ kotirimɔkizazɔli (cotrimoxazole) ta. (Walasa ka a tata hakɛ ni a kɔlɔlɔw 
dɔn, aw ye sɛbɛn ɲɛ 357 lajɛ). 

7.3 Nɔnɔkɛnɛbana kɛlɛcogo 
¶ An bɛ nɔnɔ minnu min, olu ka kan ka wuli. Aw kana nɔnɔ wulibali min abada, wa aw 

kana naare dun min dilanna ni nɔnɔ wulibali ye. Ni aw sigilen don yɔrɔ la 
nɔnɔkɛnɛbana bɛka dankari mɔgɔw la yɔrɔ min na, a ka fisa aw kana naare dun min 
dilanna nɔnɔ wulibali la. 

¶ Mɔgɔ minnu bɛ misiw ni ba marayɔrɔw la, olu ka kan ka u janto u fari la kɔsɛbɛ a kana 
basi. 

¶ Aw bɛ sɔgɔsɔgɔnijɛfuraw kɛ misiw ni baw la. Aw bɛ bagandɔgɔtɔrɔw dɛmɛ minnu bɛ aw 
ka baganw ka kɛnɛya jateminɛ. 

8 Tifoyidi (Nɔgɔbana) 
Ale ye bana ye min bɛ mɔgɔ nuguw ni kɔnɔnafɛnw minɛ. A bɛ sɔrɔ dumuniw ni ji fɛ waati dɔ la, 
dumuni ni ji minnu banakisɛ ma faga, fana a bɛ kɛ fiyɛnbana ye (a bɛ mɔgɔ caman minɛ ɲɔgɔn 
fɛ). Bana juguba don. Ni aw sɔmina ko tifoyidi bɛ aw la, aw bɛ taa aw furakɛ dɔgɔtɔrɔso la 
joona. 

8.1 Tifoyidi (nɔgɔbana) taamasiɲɛw 

Dɔgɔkun fɔlɔ: 

¶ A bɛ daminɛ i n’a fɔ murasɔgɔsɔgɔ. 

¶ Kunkolodimi, sunɔgɔbaliya, ɲanamini, 
kankɔnɔnadimi, tuma dɔw la a tigi bɛ 
sɔgɔsɔgɔjalan kɛ. 

¶ A dusukun tantanni ka suma ka a sɔrɔ a 
fari kalayalen don (aw ye sɛbɛn ɲɛ 65 
lajɛ). Ni dusukun tantanni bɛka 
sumaya waati min farigan ka jugu, o 
bɛ se ka kɛ nɔgɔbana ye (sɛbɛn ɲɛ 26 
lajɛ). 

¶ Tuma dɔw la, fɔɔnɔ ni kɔnɔja walima nu 
ci bɛ kɛ a senkɔrɔ. 

¶ A farigan bɛ juguya don o don ka taa fɛ, 
a bɛ taa fo degere 40 na walima ka tɛmɛ 
o kan. 

 

Dɔgɔkun filanan: 

¶ Farigan bɛ juguya, dusukuntanni bɛ sumaya 

¶ Kurukuru bilenman fitiniw bɛ se ka bɔ a tigi fari la 

¶ Kɔnɔboli 

¶ Banabagatɔ bɛ kunnakuma kɛ tuma dɔ la. A bɛ a yɛrɛ maɲumatɔko bila, a fari bɛ faga, a 
bɛ sɛgɛn, fɛn foyi nege tɛ kɛ a la. 

¶ A fanga bɛ dɔgɔya, farikololajikodɛsɛ bɛ a minɛ. 

Don fȘlȘ 

Don filanan 

 

Don sabanan 

 

Don naaninan 

 

Don duurunan 

 

Don wȘȘrȘnan 

Dɔgɔkun sabanan: 

¶ Ni bana ma juguya ka se hakɛ dɔ ma, farigan ni banamisɛnniw bɛ tunu dɔɔni dɔɔni u 
yɛrɛ ma. 

8.2 A furakɛcogo 
¶ Aw bɛ taa aw yɛrɛ lajɛ dɔgɔtɔrɔso la. 

¶ Aw bɛ siporofilɔkisasini di a tigi ma (ciproflaxine, sɛbɛn 356), kuloranfenikɔli 
(chlorophénicole, sɛbɛn ɲɛ 356), anpisilini (ampicilline, sɛbɛn ɲɛ 352), walima 
kotirimɔkizazɔli (cotrimoxazole, sɛbɛn ɲɛ 357 lajɛ). Aw ye kɛnɛya baarakɛla dɔ ɲininka 
fura min ka ɲi kosɛbɛ aw ka sigida la. 

¶ Aw bɛ banabagatɔ in mabɔ mɔgɔw la: a ka kan ka a da a kelen na, ka dumuni kɛ a kelen 
na fana walasa a kana bana yɛlɛma mɔgɔ wɛrɛw fɛ. Aw bɛ a tigi ka minɛnw saniya ni 
banakisɛfagalan dɔw ye. 

¶ Aw bɛ a tigi fari lasumaya ni fini ɲiginnen ye, o ka fisa ni fura tali ye (aw ye gafe 
ɲɛ 119 lajɛ). 

¶ Aw bɛ jimafɛn caman min: jiridenjiw, ka nakɔfɛnw dun ani ka furajiw min. Walasa ka 
farikololajidɛsɛ kɛlɛ, aw ye gafe ɲɛ 230 lajɛ) 

¶ Aw bɛ witaminiw ta. Ka dumuni kɛ ka ɲɛ, ka jimafɛnw min ni aw bɛ se ka olu sɔrɔ. 

¶ Banabagatɔ dalen ka kan ka to fo farigan ka tɛmɛ. A ka kan ka tɛmɛ ni furakɛli ye fo tile 
10 ka se tile 15 ma farigan bannen kɔfɛ. 

¶ Ni basi bɛ banabagatɔ banakɔtaa la walima ni Walima ni kɔnɔnafɛnw forokocili 
tamasiɲɛw bɛ a la (gafe ɲɛ 94 lajɛ) sinkɔrɔkɛrɛdimi taamasiɲɛw bɛ a la (gafe ɲɛ 94 lajɛ) 
walima (ɲɛ 171 lajɛ), ni joli bɛ jigin a kɔnɔ, walima ni dusukundimi taamasiɲɛ bɛ a la, a 
ka kan ka lada dɔgɔtɔrɔso la.  

8.3 Nɔgɔbana kunbɛncogo 
Nin bana in bɛ sɔrɔ ni i ye dumuni banakisɛma dun walima ka ji min, banakisɛ bɛ min na. 
Tumadɔw la hali ni banabagatɔ kɛnɛyara, banakisɛ bɛ se ka to a joli la fo san caman. Saniya 
matarafabaliya fɛ, o banakisɛ ninnu bɛ don an ka ji minta, nɔnɔ, walima dumuni na. O banakisɛ 
ninnu yɛlɛmali sababu ye dimɔgɔw, ani an ka sokɔnɔ baganw ye. 

¶ Saniya walew labatoli nafa ka bon kosɛbɛ nɔgɔbana kɛlɛli la. Ni nɔgɔbanatɔ yera aw ka 
dugu la, aw ka kan ka aw ka ji minta ni minanko jiw wuli sani aw ka baarakɛ ni u ye. Aw 
bɛ bilasiralikanw labato, minnu kofɔlen don sigida 11 na. Aw bɛ ɲɛgɛnw dilan ani ka u 
matarafa. Aw ye ɲɛgɛnw mabɔ kosɛbɛ ji mintaw tayɔrɔ la. 

¶ Nɔgɔbana bɛ se ka sɔrɔ jison walima kasara wɛrɛw fɛ, o waatiw la, saniya kɛrɛnkɛrɛnnen ka 
kan ka matarafa. Aw ye aw jija ji mintaw ka saniya. Ni nɔgɔbana bɛ aw ka dugu la, aw ye 
aw ka ji mintaw bɛɛ saniya. Aw ye ji ni dumuniw banakisɛ sɔrɔ sababu ɲini. 

¶ Mɔgɔ min bɛ nɔgɔbanatɔ kɔlɔsi, o tigi ka kan ka to ka a tɛgɛ ko safinɛ na waati bɛɛ. 

¶ Aw bɛ banabagatɔ banakɔtaa jenni walima ka a kɛ dingɛ kɔnɔ ka a datugu. Aw kana to a 
tigi ni mɔgɔ kɛnɛmanw ka dumuni kɛ ɲɔgɔnfɛ. 

¶ Ni a tigi kɛnɛyara dɔrɔn a ka kan ka farikolo saniya walew matarafa (aw ye sɛbɛn ɲɛ 
204 lajɛ) ani a man kan ka a bolo don duden tɔw ka dumuni na. Hali bana kɛnɛyalen 
kɔfɛ nɔgɔbanatɔ dɔw bɛ se ka to ni banakisɛ ye wa a bɛ se ka yɛlɛma mɔgɔ tɔw fɛ. O la, 
tifoyidi delila ka mɔgɔ min minɛ, o tigi ka kan ka a janto a ka saniya la kɔsɛbɛ, wa a 
man kan ka baara kɛ dumuni dilanyɔrɔw si la. Tuma dɔ la, anpisilini ka ɲi tifoyiditɔw 
furakɛli la. 

9 Bana min bɛ sɔrɔ ɲimiw, pɛrɛw, ni dabiw ka kinni 
fɛ (Typhus) 

Bana don min ni tifoyidi bɔlen don kosɛbɛ. A banakisɛ bɛ sɔrɔ ɲiminw, dabiw, pɛrɛw ani 
ngarangaw de fɛ. 

 

ȶimi pȟrȟn ȶinȟlangaranga 

9.1 A taamasiɲɛw 
¶ A daminɛ na, a bɛ kɛ i n’a fɔ mura, o kɔfɛ farigan bɛ kɛ a senkɔrɔ, nɛnɛ bɛ a tigi minɛ, 

dimi bɛ kɛ a kolow la ani a tigi kunkolo bɛ a dimi. 

¶ Kurukuru misɛnni i n’a fɔ ɲɔni, olu bɛ bɔ a tigi fari fan bɛɛ la, fo ka a bɔ a ɲɛda la. Tile 
damadama farigan kɔfɛ, jolisu misɛnniw bɛ se ka sigi a fari kɔrɔ. O kɔfɛ, 
kurukurumisɛnni bɛ bɔ fari la, a bɛ daminɛ a kaman kɔrɔ fɔlɔ, o kɔ, a bɛ jɛnsɛn a fari tɔ 
la, ka sɔrɔ ka se bolow ni senw ma (nka a tɛ bɔ a ɲɛda la, a tɛgɛ walima a sentɛgɛ kɔnɔ). 
O kurukuruw bɛ i n’a fɔ joli misɛnniw. 

¶ Kunnakuma, degunkojugu. 

¶ A farigan bɛ se ka tile 15 ni kɔ kɛ sen na. Ni dusukunnabana taamasiɲɛ tɛ denmisɛnniw 
ta sen kɔrɔ, o tɛ basi ye, nka o bɛ se ka kɛ faratiba ye mɔgɔkɔrɔbaw ma. Bana in mana 
mɔgɔ caman minɛ waati kelen o farati ka bon kɔsɛbɛ. 

¶ Pɛrɛn mana bana in bila mɔgɔ la, o kinda dimi bɛ se ka bonya, gɛnɛgɛnɛw bɛ funu, u bɛ 
mɔgɔ dimi kɔsɛbɛ. 

9.2 A furakɛcogo 
¶ Ni aw sɔmina ko bana in bɛ dɔ la, aw bɛ ladilikan ɲini dɔgɔtɔrɔ fɛ. Jolisɛgɛsɛgɛ bɛ se ka 

ye a la. 

¶ Aw bɛ tetarasikilini (tétracycline) miligaramu 250 forokoni 2 di a tigi ma ni baliku don, 
siɲɛ 4 tile kɔnɔ fo dɔgɔkun 1 (tile 7) (aw ye sɛbɛn ɲɛ 355 lajɛ). Kuloranfenikɔli 
(chloromphénicole) fana ka ɲi, nka farati bɛ o la (sɛbɛn ɲɛ 356 lajɛ) 

9.3 A kunbɛncogo 
¶ Aw ye saniya tabolow matarafa. 

¶ Aw ye dendaya ɲimiw bɛɛ faga. 

¶ Aw ye pɛrɛnw faga ka bɔ wuluw la, wa aw kana a to u ka don so kɔnɔ. 

¶ Aw ye jakumaw bila ka ɲinɛw faga walima ka u minɛ ni jan ye (aw kana u faga ni 
pɔsɔni ye o bɛ se ka basi lase bagan tɔw 
ni denmisɛnniw ma. 

¶ Aw ye ɲinɛnagarangaw faga. Aw kana 
ɲinɛsuw ta aw bolo la. U garangaw bɛ 
se ka pan ka yɛlɛ aw la Aw ye ɲinɛsuw 
ni u la garangaw jeni. Aw bɛ 
fɛnɲɛmafagalan kɛ ɲinɛw ka dingɛ kɔnɔ 
ani u dagayɔrɔw la. 

10 Kuna 
Bana basigilen don min bɛ sɔrɔ jamana damadama na, ni a sababu ye banakisɛ ye min bɛ wele 
Hanisan ka basili (bacille de Hansen). A yɛlɛma man di: fo ni mɔgɔ min ni banabagatɔ dorogora 
ɲɔgɔn na ka mɛn. Nin bana yɛlɛmata bɛ mɔgɔ minɛ dɔɔni dɔɔni, tuma dɔw la san caman. 

A yɛlɛmali bɛ sɔrɔ sababu dɔw fɛ i n’a fɔ saniyabaliya, dumuni dafalen dunbaliya, ani mɔgɔ 
minnu sigiyɔrɔw koronnen don. Bana in bɛ se ka bɔ banabagatɔ furakɛbali dɔ la ka yɛlɛma 
mɔgɔw wɛrɛ fɛ min ka banaminɛ ka teli. Kuna ka ca dugu minnu na, olu denmisɛnniw ka kan 
ka lajɛ kalo 6 o kalo 6 fo kalo 12 (kɛrɛnkɛrɛnnenya la, kunatɔ bɛ minnu ka so). 

10.1 Taamasiɲɛw: 
Kɛrɛnkɛrɛnnenya la, a bɛ bɔ wolo ni fasaw de la, ani ka kɛ banabagatɔ tɛ dimi dɔn a bolow la 
ka fara senw ni bolow mulukuli kan.  

Kuna taamasiɲɛ fɔlɔ ye nɔw ye farikolo la, nɔ minnu bɛ jɛya ka bɔ farikolo fan tɔw kɔrɔ 
ani minnu tɛ mɔgɔ ŋɛɲɛ wa dimi tɛ u la. A daminɛ na, ni fɛn magara nɔ ninnu yɔrɔ la, o bɛ digi 
a tigi la. Aw ye to ka a jateminɛ. Ni nɔw dimi dɔnni bɛka dɔgɔya walima ni a bɛka ban. Walasa 
ka a dɔn ko kuna don walima kuna tɛ, aw bɛ banabagatɔ bila ka a ɲɛw tugu, ka sɔrɔ ka 
kɔrimugu meleke kalani dɔ la, ani ka nɔ ninnu munumɛnɛ ni o ye. O waati la aw bɛ a ɲininka 
ni a bɛ a dimi walima ko fɛn bɛka maga a la. Ni a ma bɔ a kalama, o bɛ a jira ko o yɔrɔ 
kirinnen don (aw bɛ a sanga ni fariyɔrɔ kɛnɛmanw ye).  

Aw bȟ a tigi fari fan bȟȟ lajȟ ni nȘ tȟ a la, kȟrȟnkȟrȟnnenya la ȶȟda, bolokala, kȘ, a sigilan, ani a tigi senw. 

 

        

 

 

 

 

 

A nafa ka bon kosɛbɛ ka kuna taamasiɲɛ fɔlɔw dɔn, sani a ka fiɲɛ bila mɔgɔ la. 

  

NȘ minnu dan 

dȘn man di. 

NȘ jȟman ȶȟ ni farikolo fan tȘw ȶȟ tȟ 

kelen ye, a jȟlen tȟ kȘsȟbȟ ni fara bȟrȟ 

fana tȟ kȟ a kan.

Tiri min bȟ kȟ farikolo la a bȟ kȟ i n a fȘ 

tȘnȘgȘ, a dan bȟ se ka ye walima a tȟ 

se ka ye.

Taamasiɲɛ labanw: A taamasiɲɛ labanw tɛ kelen ye mɔgɔw la ka a sababu kɛ u farikolo ka 
bana kunni cogoya la a yɛrɛ ma: 

¶ Banabagatɔ tɛ bɔ ko kalama ni i 
ye a sɔgɔ walima ni i ye fɛn 
kalaman dɔ maga a yɔrɔ la (a 
ka ca a la a senw ni a bolow). 

¶ Bolow ni senw fanga bɛ dɔgɔya 
walima u bɛ bɔ u cogo la. 

¶ Fasaw bɛ bonya wolo kɔrɔ ka 
kɛ sirabaw ye. Ni aw magara u 
la, u tɛ a tigi dimi. 

¶ Fiɲɛ wɛrɛw bɛ yen: kurukuru 
bilenman minnu bɛ joli bɔ ni u 
tɛ dimi. Olu bɛ bɔ ɲɛda ni a 
tulofura laminiw na  

 

 

Ni kuna juguyara kosɛbɛ, o taamasiɲɛw ye: 

Dimi walima 

sȘgȘsȘgȘli tȟ kȟ 

bolow ni senw na. 

NȘw bȟ bȘ u cogo la 

walima dimi tȟ kȟ 

u la. 
 

Ɲȟkunkansiw 

bȟ bȘn 

fiyen 

nun bȟ gȘlȘn 

 

Senw no 

bolow bȟ faga 

walima u bȟ 

bȘ u cogo la 

 

Tulofuraw bȟ 

fȘsȘnfȘsȘn 

 jolidimintanw bȟ bȘ senw 

ni bolow la 

 

10.2 Kuna furakɛcogo: 
Kuna bɛ se ka kɛnɛya hali ni a furakɛli kuntaala bɛ janya. Aw ye dɔgɔtɔrɔ ka ladilikanw bato, 
wa aw kana timinangoya ni aw ye a ye ko fura in dɔ bɛ ka kɛ i n’a fɔ a bɛ bana tɔ juguya. 
Dɔgɔtɔrɔ bɛ a dɔn, wa a bɛ se ka fɛɛrɛ sɔrɔ a la. Fura min ka fisa, o ye dapisɔni (Dapsone) ye, ani 
fura fila bɛ fara o kan (aw bɛ gafe ɲɛ 362 ni 363 lajɛ). 

Sani fura ka nɔ bɔ, aw bɛ to ka fari yɔrɔ tiɲɛnnenw kɔlɔsi walasa tasuma kana u jeni walima u 
ka tigɛ aw ɲina ma. 

Senfasaw 

bȟ ja 

SenkȘniw 

bȟ tigȟ 

 

bolokȘni 

bȟ tigȟ 

Dimi tȟ 

yȘrȘ dow 

Aw ye fasa 

jacogo lajȟ ja 

ninnu na: 

Ni kuna taamasiɲɛ dɔ daminɛna aw la (farigan, farifunu, dimi lala ani senw ni bolow fununi, 
walima joliw ɲɛw na), walima a dɔ bɛka juguya ka taa a fɛ ka a sɔrɔ aw bɛ fura tali la, aw bɛ 
tɛmɛ ni fura tali ye ani ka dɔgɔtɔrɔ dɔ ka dɛmɛ ɲini.  

10.3 Senw ni bolow ani ɲɛw tangacogo tigɛli ma kuna fɛ: 
Kunatɔ ka sen ni a bolo la joli belebelew sababu tɛ kuna yɛrɛ ye, wa mɔgɔ bɛ se ka yɛrɛ tanga o 
joliw ma. O joliw bɛ sɔrɔ ka a sababu kɛ ni fari yɔrɔw kirinna, a tigi tɛ a yɛrɛ sɛgɛn ka a yɔrɔw 
joliw lakana. 

Misali la ni mɔgɔ dɔ taama jan kɛ o kɛra sababu ye a kuruw bɔ a senw na, u bɛ a dimi, ola a bɛ 
taama dabila walima a bɛ cun a sen kan. 

Nka ni jolimisȟnni bȘra 

kunatȘ la, a tȟ a dimi.  

O la, a bȟ taama a kan 

fo jolimisȟnni in bȟ 

juguya ka nȟ ta. 

A tigi tȟ dimi dȘn fo joli 

in ka juguya ka se a 

kolo ma. 

Waatini kȘnȘ, kolo bȟ 

tiȶȟ ani ka sen tȘ 

yȟlȟma. 

 

1. Aw ye a tigi bolow ni a sen tanga tigɛlifɛnw ma, min bɛ se ka kurumisɛnniw da ci 
walima ka u jeni: aw sennankolon kana yala, kɛrɛnkɛrɛnnenya la ni fɛn 
dadumanw. 

Aw samarantan kana yala, kɛrɛnkɛrɛnnenya la gabakuruma 
yɔrɔw ni ŋɔnima yɔrɔw la. Aw bɛ samara forokoma don 
walima babisamara. Aw bɛ susɛma fɛn dɔ don aw sen na 
walasa samara kana sen fan dɔw tigɛ.  

 

 

Aw bɛ ganw don tobili ni baara waatiw la. Aw kana maga fɛn 
kalaman la ka a sɔrɔ aw ma fɛn dɔ don aw ni a cɛ fɔlɔ (i n’a fɔ ka 
fini meleke aw bolo la). Ni aw bɛ se, aw kana baara kɛ fɛn 
kalamanw ni fɛn dabɔlenw na (pɔntimafɛnw). Aw kana sigarɛti 
min. 

2. Tile bin o bin, (walima waati o waati ni aw ye baaraba kɛ ani ka taama jan kɛ), aw ye 
aw bolow ni aw senw lajɛ ka ɲɛ. Walima aw ye mɔgɔ wɛrɛ bila ka a lajɛ aw ye. Aw ye a 
lajɛ ni joli, bɔsilida, walima ŋɔni tɛ a la. Aw ye a lajɛ fana ni bolo ni sen yɔrɔ dɔw 
bilennen tɛ, u kalayalen tɛ walima ni u fununen tɛ, walima ni joli tɛ u la. Ni aw ye nin 
fɛn o fɛn ye aw yɛrɛ la, aw bɛ aw lafiɲɛ fo aw fari ka lafiya. O bɛ aw kolo gɛlɛya ka 
fanga di wolo ma, ka se ka jolimisɛnniw bali.  

3. Ni joliba bɛ aw la, aw bɛ joli in saniya fo ka a kɛnɛya. Aw bɛ aw jija ka aw lafiɲɛ fo ka 
joli in kɛnɛya. Aw kana a to joli ka bɔ a yɔrɔ la tuguni. 

4. Aw ye aw ɲɛw tanga. Mɔgɔ caman ɲɛ bɛ tiɲɛ ka sababu kɛ a tɛ kɔminkɔmin kɔsɛbɛ, ka 
da a kan a fanga ka dɔgɔn, a sogo kirinnen don. Ka to ka i ɲɛ kɔmin, o bɛ a to ɲɛ bɛ 
ɲigin ani ka saniya. Ni aw tɛ se ka a kɔmin ka ɲɛ, aw ye aw ɲɛw datugu kosɛbɛ tuma 
dɔw la tile kɔnɔ, kɛrɛnkɛrɛnnenya la waati min gɔngɔn bɛ wuli. Aw ye tile kɔrɔwɛriw 
(lunɛti) don, minnu kɔnɔ dibilen don ka a fara fugulan kan. Aw bɛ ɲɛw lasaniya ani ka u 
tanga dimɔgɔw ma. 

Ni aw ye ni waleya ninnu kɛ ani ka furakɛli daminɛ joona, fiɲɛ minnu bɛ sɔrɔ kuna fɛ 
olu caman bɛ se ka bali.  

11 Joli min sababu ye kinnifɛn dɔ ye (Leishmaniose) 
Nin bana kofɔlen bɛ sɔrɔ farafina, indu jamana kan, arabula, ameriki cɛmancɛ la ani ameriki 
worodugu fɛ. A bana bɛ sɔrɔ fɛnɲɛnamani dɔ ka kinni fɛ. 

A bana suguya dɔw dimi ka jugu. U dɔn man di, wa u furakɛli ka gɛlɛn. O la, aw ka kan ka taa 
dɔgɔtɔrɔso la. 

A suguya dɔw bɛ bɔ wolo dɔrɔn de la. Olu furakɛ ka nɔgɔ. 

11.1 A taamasiɲɛw: 
¶ Dɔgɔkun 2 ka taa bila dɔgɔkun 8 na fɛnɲɛnamani ka 

kinni kɔ, a yɔrɔ bɛ funu. 

¶ Funu bɛ nɛ ta ka ci.  

¶ A joliw bɛ se ka kɛnɛya u yɛrɛ ma, nka a dɔw bɛ se ka 
dɔgɔkun caman kɛ fo ka taa bila san 2 la. 

¶ A joliw bɛ se ka juguya yɔrɔni kelen. 

11.2 A furakɛcogo: 
¶ Aw bɛ joli ko ni jiwɔlɔkɔlen ye. 

¶ Aw bɛ fini jɛlen dɔ su jikalan na ka a da joli da la (a kana kalaya kosɛbɛ) miniti 10 fo 
miniti 15. 

¶ Aw bɛ o kɛ don o don siɲɛ 2 fo tile 10. O furakɛlicogo bɛ a kɛnɛya joona. 

¶ Ni a joli ka jugu (a bilennen don ka dimi kɛ a la), aw bɛ banakisɛfagalan dɔw di a tigi 
ma (aw ye gafe ɲɛ 351 lajɛ). 

12  Kunfilanitu 
Nugulabana gɛlɛn don min bɛ sɔrɔ banakisɛ fɛ, a bɛ balo ji nɔgɔlen na. 

Bana mana daminɛ tile 1 ka se tile 5 ma, a bɛ kɔnɔboli jugumanba cun mɔgɔ kan: banakɔtaa 
kɔtigɛbali, a jilama ka fɔɔnɔ kɛ a senkɔrɔ. Banakɔtaa ɲɛ bɛ kɛ i n’a fɔ malokoji, ji min bɛ bɔ 
banabagatɔ fari la tile kɔnɔ, o bɛ a daminɛ litiri 10 na ka se litiri 20 ma, o bɛ kɛ sababu ye ka 
farikolojidɛsɛ jugumanba bila a tigi la. 

O farikolojidɛsɛ bɛ na ni banabagatɔ fanga dɔgɔyali ye, ka a ɲɛw taa wo kɔnɔ, ka a kumakan 
jigin a kɔnɔ ani ka a fasaw ja. Ni aw ye a wolo bisi dɔɔni, a bɛ ɲuguɲugu, senw ni bolow kun bɛ 
suma. Ninakili bɛ teliya, tansiyɔn bɛ jigin. 

Farikolo funteni bɛ se ka jigin ka se degere 35 ma, ni a tigi ma furakɛ o dɔrɔn, a ka teli ka kirin 
ani ka sa. 

Kɔnɔboli jugumanba ni fɔɔnɔ min bɛ se ka baliku faga lɛri damadɔ kɔnɔ, o bɛ se ka kɛ 
kunfilanitu ye. 

A dɔw bɛ yen minnu man jugu ani u kɛnɛya ka di. Kunfilanitu jugumanba, banakɔtaa 
kɔtigɛbali, o farati ka bon barisa a yɛlɛma ka di, ka da a kan banabagatɔ bɛ banakisɛ jɛnsɛn 
mɔgɔw ɲinɛ ma hali ni bana ni kɔnɔbolibana waati tɛ. 

Mɔgɔ dɔw bɛ yen kɔnɔbolibana tɛ olu minɛ, nka u bɛ se ka kunfilanitu banakisɛ jɛnsɛn. 

12.1 A furakɛcogo 
Kunfilanitu caman bɛ yen minnu bɛ se ka furakɛ ka ɲɛ ni kɛnɛyajiw minni ye. O minfɛnw bɛ se 
ka kɛ kɔkɔlama ye min bɛ farikolojibɔta nɔnabila (tubabukan: solution réhydratante orale, SRO), 
u labɛnnen don ka ban nka u da ka gɛlɛn; aw ye gafe ɲɛ 999 lajɛ. 

Kunfilanitu jugumanba la, banakisɛfagalanw tali bɛ dɔ bɔ bana kuntaala ni yiriyaraw bɔli la. 
Banakisɛfalanw ninnu ka kan ka kɛ fura duntaw ye minnu bɛ ta fɔɔnɔ jɔlen kɔ. Banakisɛfalan 
pikirilamaw da ka gɛlɛn ka a sɔrɔ nafa wɛrɛ tɛ u la ka tɛmɛ a tataw kan. 

Banakisɛfagalan minnu bɛ kɛ ka kunfilanitu furakɛ 
Kunfilanitu fura fɔlɔ ye tetarasikilini (tétracycline ) furakisɛ ye 

¶ Kilogaramu kelen o kilogaramu kelen, aw bɛ a miligaramu 12,5 di siɲɛ 4 tile kɔnɔ fo ka 
se tile 3 ma. 

¶ Walasa ka kunnafoni caman sɔrɔ yɛrɛtangacogo ni a tata hakɛ kan min bɛ bɛn 
banabagatɔ si hakɛ ma, aw ye gafe ɲɛ 999 lajɛ. 

Walima aw bɛ se ka dɔkisisikilini (doxycycline) miligaramu 300 di tako kelen na, nka aw kana 
a di denmisɛnniw ma. Aw ye gafe ɲɛ 999 lajɛ. 

Tetarasikilini talen kɔfɛ ni bana ma nɔgɔya, aw bɛ kotirimɔkizazɔli (cotrimoxazole) ta (aw ye 
gafe ɲɛ 999 lajɛ). 

Eritoromosini (érythromycine) ni kuloranfenikɔli (chloramphénicol) fana bɛ se ka kɛ ka a 
furakɛ ni banakisɛfagalan kofɔlen ninnu sɔrɔcogo tɛ aw bolo. 

12.2 Waleya minnu ka kan kɛ ni aw sɔmina ko bana in bɛ 
mɔgɔ dɔ la 
¶ Aw bɛ banabagatɔ mabɔ mɔgɔ tɔw la; 

¶ Aw bɛ banakɔtaa ni fɔɔnɔ ani sugunɛ kɛ minɛn kɔnɔ jawɛliji bɛ min kɔnɔ, aw bɛ ji litiri 
tilancɛ (½) fara a kan walima ipokuloriti (l’hypochlorite) kalisiyɔmu (calcium) 1 walima 
banakisɛfagalan wɛrɛ min bɛ aw bolokɔrɔ; 

¶ Aw bɛ to ka jimafɛnw di banabagatɔ ma. Aw bɛ aw tɛgɛ ko ka a jɛ ni aw magara 
banabagatɔ la. 

¶ Aw bɛ dɔgɔtɔrɔ dɔ wele joona joona. 

12.3 Kunfilanitu yɛlɛmacogo 
Bana in bɛ se ka yɛlɛma ni i magara kunfilanitutɔ la walima su min sata kɛra kunfilanitu ye, nka 
a bɛ sɔrɔ kɛrɛnkɛrɛnnenya la ji nɔgɔlen, minfɛnw, dumunifɛn kɛnɛw (jɛgɛ kɛrɛnkɛrɛnnenya la 
kɔkɔji la dumuni minnu bɛ sɔrɔ jinɔgɔlen na, olu kɛnɛ walima u mɔbali dunni fɛ). Banakɔtaa kɛra 
nakɔfɛn minnu kɔrɔ walima minnu sanangora jinɔgɔ la, olu fana bɛ se ka bana in sababuya. I n’a 
fɔ bana tɔw minnu bɛ kɔnɔboli bila mɔgɔ la, jinɔgɔ ni dimɔgɔ, olu nɔba bɛ nin bana in na. 

Banakisɛw ni tumu bɛ bana yɛlɛma mɔgɔ fɛ cogomin 
Tumadɔw la, a ka nɔgɔn ka banakisɛw ni tumuw yɔrɔ dɔn, kɛrɛnkɛrɛnnenya la fɛn nɔgɔlenw i n’a 
fɔ banakɔtaa, dumuni tiɲɛnenw, ɲɛgɛn dingɛw, o ni a ɲɔgɔnw. Nka tumadɔw la a bɛ se ka kɛ 
yɔrɔw la an hakili la ko yɔrɔ minnu saniyalen don, i n’a fɔ ji min ɲɛ jɛlen don, walima an tɛgɛw. 
Banakisɛw ni tumuw bɛ se ka yɛlɛma mɔgɔ wɛrɛ fɛ gɛrɛɲɔgɔnna fɛ walima fiɲɛ fɛ ni dɔ sɔgɔsɔgɔra 
walima ka tiso. U bɛ an ka dumuniw ni jiw lasɔrɔ dimɔgɔ, fɛnɲɛnɛma wɛrɛw, ani baganw fɛ. U bɛ 
se ka balo dumuniw tobibali (mɔbaliw) fana na. Tumu ninnu dɔ bɛ se ka yɛlɛma ji minta fɛ, ni aw 
bɛ don a la walima ni aw bɛ aw ko a la ka a sɔrɔ banakisɛ bɛ a la. Banakisɛ ni tumu bɛ kɔnɔboli 
bila mɔgɔ la nin sira ninnu de fɛ:  

 

dimȘgȘw 

 

forow 

 

l eau 

banakȘtaa 

 

dumuni 

 

da 

 

banakisȟ 

bolokȘniw 

 



26 

 

12.4 A kunbɛncogo ɲuman tɛ tɛmɛ saniya matarafali kan 
Kunfilanitu ka teli ka mɔgɔw minɛ mɔgɔ minnu ye dɛsɛbagatɔw ye ani minnu tɛ saniya 
matarafa. Walasa ka kunnafoni caman sɔrɔ saniya kan, ka kɔnɔbolibanaw kunbɛn, aw ye 
sigida 12 lajɛ. Kumalasurunya la fɛɛrɛ dɔw filɛ minnu bɛ se ka ta kunfilanitu waatiw la. 

Dumuni saniyali fɛɛrɛw 
Ji minta ka kan ka saniya: 

¶ Ka a sɛnsɛn ani ka a furakɛ: jawɛliji ye banakisɛfagalan ɲumanba ye an bɛ se ka min kɛ 
ka an ka jiw furakɛ. Aw bɛ jawɛliji tɔniko 4 kɛ ji litiri kelen kelen bɛɛ la, ka a bila fo 
miniti 20 walima ka tɛmɛ o kan sani aw ka a min. 

¶ Walima aw bɛ a wuli (o la banakisɛ bɛ sa sanga damadɔ ji wulilen kɔfɛ). Aw bɛ ji in to a 
wuliminɛn kɔnɔ ka aw ka baarakɛ a la. 

Aw bɛ to ka dumuni mɔnenw dun. 

¶ Aw kana dumuniw tobi joona ka bila, wa aw kana dumuni kɔrɔ kalayalen dun ka da a 
kan a bɛ se ka banakisɛ sɔrɔ dimɔgɔw fɛ. Aw bɛ u datugu ni fini jɛlen dɔ ye. Sani aw ka 
maga dumuniw na, o ka kan ka a sɔrɔ aw ye aw tɛgɛ ko ni safinɛ ye ka ɲɛ. Aw bɛ aw jija 
aw ka tobilikɛminɛn saniyalen ka to. Aw kana nakɔfɛn kɛnɛw ni u fara dun. 

Farikolo saniyali 
Walasa ka kɔnɔbolibanaw kunbɛn, aw bɛ aw tɛgɛw ko tuma bɛɛ ni ji ni safinɛ ye ka ɲɛ, nka 
kɛrɛnkɛrɛnnenya la: 

¶ Sani aw ka tobilikɛ, 

¶ Sani aw ka dumunikɛ, 

¶ Ani aw bɔ o bɔ ɲɛgɛn na. 

Dukɔnɔna saniyali 

¶ Aw bɛ ɲɛgɛnw matarafa, ani ka u jɔ du kɔnɔ yɔrɔ la, u nɔgɔ tɛ se kɔlɔnw ma yɔrɔ min na 
(aw ye sɛbɛn ɲɛ 999 lajɛ); 

¶ Aw bɛ dukɔnɔnaw saniya ka u ɲamanw cɛ. 

13  Sɛgɛlɛn 
Sɛgɛlɛn ye tumu janmanjan misɛnman ye min bɛ balo mɔgɔ wolo kɔrɔ ani min bɛ joli juguw 
bila mɔgɔ senkuruba la, a senkala walima a fari fan wɛrɛ la. A tumu jɛlen don i n’a fɔ gari, wa a 
janya bɛ se ka mɛtiri 1 bɔ. Sɛgɛlɛn bɛ sɔrɔ farafinna fan caman na. 

Nin ja in bɛ a sɔrɔ sababuw ɲɛfɔ: 

 

13.1 A taamasiɲɛw: 
¶ Senkuruba, senkala, cɛyakisɛw walima fari fan wɛrɛ bɛ funu ka a tigi dimi. 

¶ Dɔgɔkun kelen kɔfɛ, yɔrɔ kofɔlen bɛ ci ka kɛ joli ye. A ka ca a la o bɛ a tigi sɔrɔ taama 
na walima koli la. Sɛgɛlɛn kun bɛ ye joli la. 

¶ Ni joli nɔgɔra ani ka juguya, dɔ bɛ fara a dimi ni a funu kan, o bɛ gɛlɛya don taama na. 
Tuma dɔw la nɛgɛtigɛbana bɛ don a senkɔrɔ (aw ye gafe ɲɛ 182 lajɛ). 

13.2 A furakɛcogo: 
¶ Aw bɛ joli ko ka a jɛ ka aw jija a saniyalen ka to. Aw bɛ aw sen bila jisuma na walasa 

tumu ka a kun bɔ. 

¶ Aw bɛ juruni dɔ siri tumu na, walima aw bɛ a 
meleke kalamani dɔ la ani ka to ka a sama dɔɔni 
dɔɔni don o don. A samani bɛ se ka taa dɔgɔkun 
kelen na walima min ka ca ni o ye. Tumu in janya 
bɛ se ka taa mɛtiri 1 na. Aw kana aw yɛrɛ bila a 
yɔrɔ farali la barisa o bɛ se ka a joli juguya. 

 

1. Ni mȘgȘ ye a sen 

jolima don ji la min tȟ 

boli, Sȟgȟlȟn bȟ a kun 

bȘ joli fȟ ka a fan da ji 

la. 

2. Jilafȟnȶȟnamani 

dȘw bȟ o fan  

ninnu dun. 

3. MȘgȘ wȟrȟ bȟ o 

fȟnȶȟnamaniw ni fanw min 

ji fȟ. 

4. Fan damadȘ bȟ tȘrȘ ka kȟ tumuw ye 

wolo kȘrȘ, nka a tigi tȟ a dȘn o waati. San 

kelen kȘ fȟ sȟgȟlȟn kȘgȘlen bȟ joli bila a 

tigi la ka bȘ ka fan da o joli fȟ. 

Joli 

Sȟgȟlȟn sirilen  

juruni dȘ la 

¶ Aw metoronidazɔli (métronidazole) walima tiyabɛndazɔli (thiabendazole) di a tigi ma 
walasa ka dɔ bɔ dimi na ani ka tumu bɔli nɔgɔya. (Nin fura ninnu tɛ tumu in faga. 
Walasa ka fura tata hakɛ dɔn, aw ye gafe ɲɛ 369 ni 375 lajɛ.) 

¶ Aw bɛ tetanɔsi boloci kɛ a tigi la (aw ye gafe ɲɛ 147 lajɛ). 

¶ Ni joli juguyara (a dimi ka bon, a bilennen don, a fununen don ka farigan bila a tigi la), 
aw bɛ penisilini (pénicilline), dikulokisilini (dicloxacilline) walima banakisɛfagalan wɛrɛ 
di a tigi ma (aw ye gafe ɲɛ 351 lajɛ). 

13.3 Yɛrɛtangacogo: 
¶ Aw bɛ aw jija aw ka ji minta ka bɔ orobinɛ na. Ni aw ka sigida ka 

jitayɔrɔ ye kelen ye, aw kana sin ka a min ten. Aw bɛ a sɛnsɛn ni 
nilɔntɛmɛ walima fini sanuman ye sani aw ka a don jidaga la. 
Sɛnsɛnni bɛ a to fɛnɲɛnamaniw tɛ jigin daga kɔnɔ. 

¶ Sigida mɔgɔ bɛ se ka jiginjiginna dɔ labɛn jitayɔrɔ la walasa mɔgɔ 
senkana kana don ji la. 

¶ Walima u bɛ se ka jitayɔrɔ in labɛn i n’a fɔ kɔlɔn ani ka jitajuru bila a da la. 

 
Ni mɔgɔ sen tɛ don jitayɔrɔ jiw la walima ka a ko o ji mintaw la, a ka ca a la bana in tɛna 
mɔgɔw minɛ, wa o bɛ kɛ sababu ye ka bana in tunu aw ka sigida la. 

14 Samasen 
Nin bana kofɔlen jɛnsɛnnen don Farafinna ani funtenima jamanaw 
wɛrɛw la. A bɛ sɔrɔ soso dɔw fɔw fɛ, soso minnu bɛ mɔgɔ kin sufɛ. 

14.1 A taamasiɲɛw: 
¶ Sen bɛ funu ka dimi kɛ a senkɔrɔ, min yɛlɛ fo worokɔrɔlaw ni 

dogoyɔrɔw la. Funu bɛ dɔgɔya worokɔrɔlaw ni dogoyɔrɔw la  

¶ Funu bɛ to ka bala ka na kalo damadɔw, nka a funu bɛ se ka 
basigi senna ani cɛya la..  

Samasen fununen min bɛ taa ka segin ani ka dimi kɛ a senkɔrɔ, o ka 
kan ka ka furakɛ joona. sufɛ jloisɛgɛsɛgɛ bɛ a to samasen banakisɛ 
kɔkɔbaliw (wucheria bancrofti) ka ye joona..  

Aw kana senfunu furakɛli to yen fo a ka yɛlɛma ka kɛ samasen ye. 

14.2 A furakɛcogo 
Iwɛrimɛkitɛn (ivermectin, aw ye gafe ɲɛ 395 lajɛ) ye a fura dɔ ye. Jetilikaribamazini 
(Diéthylcarbamazine, DEC, gafe ɲɛ 395) bɛ se ka a banakisɛw faga fana, ani ka bana kɛnɛya ni 
aw kɔnna a furakɛli ma. Ka samasen ka kan ka ka opere. 

 

15 Ɲɛnatumu 

Nin ɲɛ suguya bɛ sɔrɔ tukɔnɔ jamana funtenimaw la Farafinna tilebin yanfan fɛ. A bana 
bɛ sɔrɔ dimɔgɔ bilenni dɔ ka kinni fɛ, dimɔgɔni min bɛ 
wele ko kirizopisi (Chrysops). 

15.1 A taamasiɲɛw: 
Kurubaw bɛ bɔ bolokɔw la, ɲɛdawolow la walima senw na, funu 
minnu bɛ bɔ baara jalan kɛlen kɔ. A funuw. A funuw ɲɛ bɛ kɛ 
bulama ye, nka u tɛ kalaya, u tɛ magaya i n’a funu nɛmaw. O 
sababu bɛ bɔ tumuni kɔkɔbaliniw la. Funuw bɛ jigin u yɛrɛma 
tile damadɔ kɔfɛ. 

¶ A ka ca a la tuma dɔw la tumu kɔkɔlen taamatɔ bɛ se ye mɔgɔ ɲɛ jɛman yɔrɔ kan, 
ɲɛdawolo kɛrɛfɛ.  

¶ A tumu jɛlen don, wa a janya bɛɛ ye santimɛtɛrɛ 4 ye; a bɛ se ka santimɛtɛrɛ tilancɛ 
taama miniti o miniti. Tumu kɔkɔbaliw tɛ don ɲɛ na i n’a fɔ a kɔkɔlenw, olu minnu bɛ 
kɛ sababu ye ka mɔgɔ fiyen, i n’a fɔ fiyennibana. 

Ni aw ye a furakɛ ni jetilikaribamazini ye (walima DEC, aw ye gafe ɲɛ 999 lajɛ), o bɛ tumu 
kɔkɔlenw ni a kɔkɔbaliw bɛɛ faga, ka a sɔrɔ a ma ŋɛɲɛ bila aw la. Ni a kɔnna ka dɔn, kirinnina 
tonita bɛ kɛ ɲɛ na ka a opere joona ka tumu labɔ min bɛ se ka a bana ban. 

16 Sunɔgɔbana  
Bana juguman don min bɛ sɔrɔ misiw ni lɛw fɛ, walima bagan wɛrɛw, wa fana a bana bɛ jɛnsɛn 
dimɔgɔ fɛ min bɛ wele ko dɛn walima lɛn. A bana ka ca wulakɔnɔnaw la Farafinna mara caman 
na, kɛrɛnkɛrɛnnenya la jisigidaw la walima dimɔgɔ tɔrɔyɔrɔ la.  

16.1 A taamasiɲɛw: 
¶ Farigan basigilen, ani ka gɛnɛgɛnɛw funu, kamaw ni worow kɔrɔ. O funu bɛ se ka to 

senna kalo caman walima san caman.  

¶ Ni a bana juguyara, a bɛ se ka mɔgɔ hakili cawucawu dɔɔni, ka fari basibasi, ka sunɔgɔ 
bila a tigi la tile fɛ, ani ka fari ɲuguɲugu. Ni a bana suguya fɛn o fɛn ma furakɛ, a bɛ a 
tigi faga.  

Ni aw sigara ko bana in bɛ mɔgɔ min na, aw bɛ taa ni a ye dɔgɔtɔrɔso la joona walasa a ka kɔn 
ka furakɛ. Dɔgɔtɔrɔso bɛ siramani pikiri kɛ a tigi la (aw ye gafe ɲɛ 395 lajɛ). 

17 Sayi nɛrɛmuguma 
Biɲɛdimi juguman suguya dɔ don (aw ye gafe ɲɛ 183 lajɛ) min bɛ sɔrɔ banakisɛw jɛnsɛnni fɛ 
soso fɛ, tuma dɔw la wulakɔnɔnaw la, warabilen bɛ yɔrɔ minnu na. A bana ye fiɲyɛnbana ye 
min bɛ mɔgɔ caman minɛ ɲɔgɔn fɛ sigida kelen na. waati dɔw la, a bana bɛ daminɛ i n’a fɔ 
biɲɛdimi yɛrɛ, nka banabagatɔ nu bɛ ci, a bɛ fɔɔnɔ joli bɛ fɔɔnɔ min na (aw ye fɔɔnɔ yɔrɔ lajɛ), 
ka gɛlɛya ni kirinni bila a tigi la. Sayi nɛrɛmuguma bɛ a banabagatɔw tilancɛ bɛɛ faga barisa 
fura tɛ a la. 

Ni nin sayi fiyɛnbana daminɛna, aw bɛ aw jija ka jamana ka kɛnɛyabaarakɛlaw ladɔnniya 
joona, yɔrɔ la min ka surun aw la. Aw bɛ a bana kunbɛnni fɛɛrɛw boloda ni sayi nɛrɛmuguma 
boloci ye. 

